
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Համաձայն ՀՀ կառավարության 22.04.2015թ. թիվ 437-Ա որոշման՝ «Երևանի Ռոբերտ Աբաջյանի անվան հ. 147 հիմնական դպրոց» ՊՈԱԿ-ին ամրացված ք. Երևան, Քանաքեռ-Զեյթուն, Ուլնեցու փողոց թիվ 1 հասցեում գտնվող շենքից 930.65 ք.մ մակերեսով տարածքը հետ է վերցվել ՊՈԱԿ-ից և 5 տարի ժամկետով ուղղակի ձևով վարձակալությամբ տրամադրվել է  նախկին վարձակալ «Ադամյան դպրոց» ՍՊԸ-ին։
Հաշվի առնելով, որ «Ադամյան դպրոց» ՍՊԸ-ի հետ կնքված վարձակալության պայմանագրի ժամկետը լրանալուց հետո այն լուծվել է, ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե է դիմել Երևանի քաղաքապետարանը, ինչպես նաև «Երևանի Ռոբերտ Աբաջյանի անվան հ. 147 հիմնական դպրոց» ՊՈԱԿ-ի տնօրենը՝ վերը նշված տարածքը դպրոցին հետ վերադարձնելու խնդրանքով։
Համաձայն ՊՈԱԿ-ի տնօրենի կողմից ներկայացված տեղեկատվության՝ վերջին տարիներին գրանցվել է դպրոցի աշակերտների թվի զգալի աճ, և շենքային ներկայիս պայմանները խոչընդոտում են ուսումնական գործընթացի արդյունավետ կազմակերպմանը։
Հաշվի առնելով վերոգրյալը՝ ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեի կողմից մշակվել է «Անհատույց օգտագործման իրավունքով տարածք ամրացնելու մասին» ՀՀ կառավարության որոշման նախագիծը, որով առաջարկվում է քաղաք Երևան, Քանաքեռ-Զեյթուն, Ուլնեցու փողոց թիվ 1 հասցեում գտնվող 930.65 քառ. մետր մակերեսով տարածքն անժամկետ, անհատույց օգտագործման իրավունքով ամրացնել «Երևանի Ռոբերտ Աբաջյանի անվան հ. 147 հիմնական դպրոց» պետական ոչ առևտրային կազմակերպությանը։
«Անհատույց օգտագործման իրավունքով տարածք ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
[bookmark: _GoBack]«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։










